
 
 
 

 
 

 
 
 

 
 
 
  

Messadi  
 

per la 13avla radunonza da vischnaunca  

da mesjamna, ils  12 da november  2025, allas 19.00  
ella Sala Cristalla  Sedrun  

 
 
 
 
Tractandas:  

1. Avertura e beinvegni 

2. Preventiv 2026 

3. Orientaziuns 

4. Varia 
 
 
 
 
 
 
Suprastonza communala Tujetsch   
 
 
 
 
 
President communal Vicepresident communal 
Martin Cavegn Daniel Schmid 
 
 
 

 



 
 
 

 

 
 

 
 
 
 
 
 
 
 
 
 
 
 

Preventiv 202 6 
 
 
 
 
 
 
 
 
 
 
 

M e s s a d i  
 

dalla suprastonza communala per la radunonza da vischnaunca 
dils 12 da november 2025 

investiziuns per ils proxims 15 onns e cun risguardar ils deivets a liung temps. L'altezia dils deivets a liung 
temps vegn influenzada considerablamein dils resultats annuals dall'atgna finanziaziun netta (cash-flows). 
Pli aults che tals ein e pli bia investiziuns ch'ein pusseivlas ed il deivet a liung temps sto buca vegnir alzaus 
ni sa schizun vegnir reducius. Las sanaziuns dallas vias san per exempel buca vegnir spustadas e ston 
vegnir exequidas. Tuttas investiziuns per la protecziun digl ambient, per exempel menar naven dutgs, ein 
indispensablas per evitar pli gronds donns tier auas grondas. Dus projects dall'infrastructura turistica, 
numnadamein la nova plazza da giugs Drun ed il parc da freestyle Dulezi ha la suprastonza communala 
taxau sco investiziuns che san vegnir realisadas mo sche la situaziun finanziala lubescha quei. Co vul la 
suprastonza communala proceder el futur en quella caussa? Sco emprem propona la suprastonza 
communala alla radunonza da vischnaunca d'approbar il quen d'investiziun cun tuttas investiziuns 
previdas. Quei succeda mintgamai il november/december. Ils projects ein elavurai bein e san vegnir 
realisai. Duront ils meins fevrer/mars vegn il quen annual serraus giu. Sin fundament dil resultat dil quen 
annual sa la suprastonza communala decider e proponer remessas finanzialas per ils giavischeivels e che 
san mo vegnir realisai sche la situaziun finanziala lubescha. La situaziun finanziala ei enconuschenta tier 
l'examinaziun ed approbaziun dil quen annual entras la radunonza da vischnaunca e lubescha ina buna 
survesta ed in bien giudicament. Ein avunda remessas finanzialas per ils projects d'infrastructura turistica 
vegnidas fatgas, san ils projects vegnir realisai. Cass cuntrari san els buc vegnir realisai immediatamein 
ed ins sto spitgar sil resultat dil proxim onn da quen. Duess la vischnaunca recaltgar - per tgei motiv adina 
- entradas extraordinarias, sa la suprastonza communala tuttina realisar ils projects giavischai. Igl ei la 
responsabladad dalla suprastonza communala da saver giudicar tgei ch'ei pusseivel e tgei buc. Il bien 
prosperar vegn il davos medemamein giudicaus dalla cumissiun da gestiun e digl Uffeci da vischnauncas 
dil cantun Grischun.  

Resumau presenta il preventiv 2026 ils cuosts ch'ein necessaris e las entradas pusseivlas cun risguardar 
en talas ina pintga reserva. Il preventiv dallas investiziuns preveda las expensas necessarias dallas 
sanaziuns en diversas spartas sco era dus projects novs dall'infrastructura turistica, ils quals san vegnir 
realisai mo sche la situaziun finanziala lubescha.  
 
 
2. Quen da gudogn e sperdita  
 
Il quen da gudogn e sperdita pigl onn 2026 muossa entradas da frs. 16'706'700.00. Las expensas muntan 
a frs. 16'694'300.00. Aschia seresulta in gudogn da frs. 12'400.00. 
 
 
3. Svaris enviers il preventiv 2025 
En quei capetel vegnan posiziuns impurtontas cun svaris da muntada enviers il preventiv 2025 declaradas. 
Tier posiziuns cun aultas summas vegn dau informaziuns supplementaras. 
 
  

5

















 
 
 

 

Credits  Projects  
 
Planisaziun d 'expensas  
 

 cuosts  
brutto  contribuziuns  cuosts 

netto  descripziun  2025 2026 2027 2028 2029 

 
 
credits concedi entochen 2025  
 

 

rv 450'000 
55'000 

200'000 
 

250'000 
55'000 

Via Milar (sanaziun) 
Cuosts canalisaziun   -200'000   

 

rv 3'500'000 1'500'000 2'000'000 
Sanaziun Via Curtin 
Niregl e Via Uaul Stgir 
incl. cuosts canalisaziun 

1'120'000 -1'030'000   
 

rv 130'000 91'000 39'000 Via Fontauna  -91'000   
 

rv 900'000 100'000 800'000 
Staziun MGB Sedrun incl. 
sanaziun passarella punt 
Drun 

95'000   305'000 400'000 

rv 1'500'000   1'500'000 Sanaziun - indrez 
d'electrotecnica  200'000 150'000   

 

cv 300'000  300'000 Senda "sur vitg" 20'000    
 

rv 300'000  300'000 Menar dutgs Flurin e 
Crestas (sanaziun)  300'000   

 

 
 
credits preventiv 2026  
 

 

rv 210'000  210'000 Projectaziun sanaziun 
scola Sedrun  210'000   

 

rv 430'000  430'000 Senda passadi Bugnei 
(sanaziun)  430'000   

 

rv 986'000 
275'000 

275'200 
 

710'800 
275'000 

Via Bugnei (sanaziun) 
Cuosts canalisaziun  786'000 

275'000 
200'000 

 
-275'200 

 
 

rv 80'000  80'000 Passapei Via Alpsu (ost)  80'000   
 

rv 60'000  60'000 Via Mulinatsch Su e 
parcadi  60'000   

 

rv 270'000 135'000 135'000 Sanaziun mirs schetgs 
Rueras  90'000 90'000 90'000 -135'000 

rv 269'000 
92'000 

164'000 
 

105'000 
92'000 

Via Romana (sanaziun) 
Cuosts canalisaziun  179'000 

92'000 
90'000 

 
-164'000 

 
 

rv 85'000  85'000 Silo da sal  85'000   
 

rv 20'000  20'000 Menar dutgs Flurin e 
Crestas (dapli cuosts)  20'000    

rv 69'000  69'000 Tualetta publica Bugnei  69'000   
 

rv 55'000  55'000 Tualetta publica 
Tschamut  5'000 50'000  

 

rv 195'000  195'000 Nova tegia Alp Tschamut 
(alp da cauras)  195'000   

 

rv 555'000 40'000 515'000 Remplazzament 
scaldament Drun  505'000 50'000 -40'000 

 

rv 950'000  950'000 Plazza da giugs Drun  950'000   
 

rv 800'000  800'000 Parc da freestyle Dulezi  800'000   
 

total  5'401'000 614'200 4'786'800      

Fixaziun dall 'interessenza publica  

La procedura da contribuziun e la fixaziun dall'interessenza publica succedan tenor las prescripziuns dalla 
lescha davart la planisaziun dil territori dil cantun Grischun (LPT). El rom da quellas prescripziuns ei igl 
intschess da contribuziun vegnius fixaus, medemamein ei l'interessenza publica vegnida fixada. 
L'interessenza publica munta a 70% dils cuosts restonts. La cumpart ch'ei da purtar entras ils proprietaris 
da terren munta a 30%. 
 

Project da sanaziun  dalla via e dalla canalisaziun  

Ils cuosts digl entir project inclusiv ils cumpigliai per la sanaziun dalla via, dalla canalisaziun d'aua schubra 
e la canalisaziun d'aua tschuffa ein calculai sco suonda: 
 

Cuosts da construcziun  incl. tpv e cumpart planisaziun, survigilonza e cuosts nunprevi (en frs.):  

 
- Lavurs d'impressari / Lavurs da cuvrida (perimeter)  901'500 

(incl. cumpart geometer) 
 

- Illuminaziun publica   68'270 
 

- Ovra electrica (Energia Alpina)   86'200 
 

- Swisscom (telecommunicaziun)   44'200 
 

- Connecta (telecommunicaziun)   16'200 
 

- Corporaziun aua Cristalla   132'500 
 

- Canalisaziun aua schubra   228'400 
 

- Canalisaziun aua tschuffa   46'400 
 

- Administraziun e cussegliaziun giuridica (perimeter)   10'000 
 
- Publicaziun, portos e copias (perimeter)   6'000 
 
Total cuosts d 'investiziun    1'539'670 
 
Credit vischnaunca  (rundau)    986'000 
(901'500 + 68'270 + 10'000 + 6'000) 

Repartiziun dils cuosts  

La summa da frs. 917'500.00 (901'500.00 + 10'000.00 + 6'000.00) vegn adossada tenor l'interessenza 
publica alla vischnaunca ed als proprietaris da terren. Ils cuosts per la canalisaziun d'aua schubra ed ils 
cuosts per la canalisaziun d'aua tschuffa ein da finanziar entras las contribuziuns annualas e da 
colligiaziun. Quels cuosts vegnan surpri cumpleinamein dalla vischnaunca.  
 

Finanziaziun Via Bugnei (en frs.)  

Cuosts d'investiziun da perimeter   917'500.00 

./. Interessenza publica 70%   642'250.00 

./. Interessenza privata 30%   275'250.00 

 
 
6150.5010.31 Via Romana  frs.  269'000.00 

En connex culla sanaziun dalla Via Bugnei vegn era gest la Via Romana a Bugnei sanada. Ils cuosts bruts 
totals per la sanaziun muntan a rodund frs. 481'000.00. Per la Via Romana vegn era menau atras la 
procedura da perimeter. En quei connex vegn medemamein separau las auas da meteo e quellas da 
fecalias tenor il plan da GEP (Genereller Erschliessungsplan). Vitier vegn ch'ei fa basegns d'adattar lingias 
existentas. La fundaziun vegn construida tenor las normas d'ina via da quartier. La cumpart 
dall'interessenza publica munta a 30%. Quella via vegn a caschunar cuosts per la vischnaunca netto da 
rodund frs. 105'000.00. 
 

Plan da project dalla Via Romana  

Fixaziun dall 'interessenza publica  

La procedura da contribuziun e la fixaziun dall'interessenza publica succedan tenor las prescripziuns dalla 
lescha davart la planisaziun dil territori dil cantun Grischun (LPT). El rom da quellas prescripziuns ei igl 
intschess da contribuziun vegnius fixaus. Parallelmein ei l'interessenza publica vegnida fixada. 
L'interessenza publica munta a 30% dils cuosts restonts. La cumpart ch'ei da purtar entras ils proprietaris 
da terren munta a 70%. 
 

Cuosts da construcziun incl. tpv e cumpart planisaziun, survigilonza e cuosts nunprevi (en frs.):  

 
- Lavurs d'impressari / Lavurs da cuvrida (perimeter)   231'400 

(incl. cumpart geometer) 
 

- Illuminaziun publica   34'150 
 

- Corporaziun aua Cristalla   120'000 
 

- Canalisaziun aua schubra   48'700 
 

- Canalisaziun aua tschuffa   43'300 
 

- Administraziun e cussegliaziun giuridica (perimeter)   2'000 
 
- Publicaziun, portos e copias (perimeter)   1'000 
 
Total cuosts d 'investiziun    480'550 
 
Credit vischnaunca  (rundau)    269'000 
(231'400 + 34'150 + 2'000 + 1'000) 

7 Ambient e planisaziun dil territori  
 
7201.5032.15 Canalisaziun Via Bugnei  frs.  275'000.00 

Tier quels cuosts setracta ei dil remplazzament dalla part dalla canalisaziun en connex cun la sanaziun 
dalla Via Bugnei. 

 
 
7201.5032.16 Canalisaziun Via Romana  frs.  92'000.00 
 

Tier quels cuosts setracta ei dil remplazzament dalla part dalla canalisaziun en connex cun la sanaziun 
dalla Via Romana. 

 
 
7410.5020.03 Menar du tgs Flurin e Crestas  frs.  320'000.00 

Las lavurs da menar ils dutgs Flurin e Crestas vegnan spustadas sigl onn 2026. Il motiv ei che las offertas 
inoltradas han survargau considerablamein la calculaziun dils cuosts. Igl ei denton vinavon necessari da 
deviar quels dus dutgs. Duront fermas plievgias vegn adina puspei constatau ch'ils dutgs Flurin e Crestas 
portan dapli aua che quei ch'igl ei pusseivel da menar naven. Tier la casa La Val a Rueras contonschin 
nus adina puspei in cunfin critic. Aschia essan nus stai pliras gadas datier d'in pli grond donn d'aua. L'entira 
aua dil Dutg Crestas vegn menada tras la parcella privata. Il bischel existent ha ina dimensiun memia 
pintga per dar damogn ad auas grondas. Era tier il Dutg Flurin ein tals problems enconuschents dapi biars 
onns. Cun pintgas mesiras han ins saviu evitar donns pli gronds, denton ei quei buc ina sligiaziun 
permanenta. Per tractar la problematica da quels dus dutgs eis ei previu da parzialmein deviar las auas 
da meteo. Enviers il credit concediu ils 13 da november 2024 ein ils cuosts pil project s'augmentai per frs. 
20'000.00. Per quei motiv basegna ei aunc d'in credit da frs. 20'000.00. 

8290.5040.00 Remplazzament scaldament Drun  frs.  555'000.00 

Il scaldament giul Drun funcziunescha actualmein cun ieli e dei vegnius els onns. Quei corrispunda gia 
d'uriala buca pli allas normas e prescripziuns cantunalas. Plinavon ha il scaldament adina puspei disturbis 
e sto aschia urgentamein vegnir remplazzaus. Igl ei previu d'engrondir il deposit da stialas existent e da 
colligiar quel cul niev scaldament dil Drun. Vid il scaldament da stialas dil Drun vegn aunc il local da 
pumpiers e la firma Manuaria colligiai. 

 

 
 
 

8400.5090.02 Plazza da giugs Drun  frs.  950'000.00 

Sin fundament dils resultats e resuns dil workshop da participaziun che ha giu liug ils 6 da november 2024 
e sebasond sill'evaluaziun dalla e-cooperaziun ha la suprastonza decidiu da persequitar vinavon il project 
dalla plazza da giugs Drun. Il project ei vegnius elavuraus cun prender risguard sin eventuals events che 
duein vinavon vegnir realisai silla plazza da giugs - per exempel il ROCKseDRUN. 

Il pievel ha percurschiu il potenzial da quei liug ed ha fatg diversas propostas co ins savess nezegiar quella 
plazza duront la stad, mo era duront gl'unviern. Ideas ch'ein vegnidas numnadas ein per exempel: 
ruschneras sillas spundas el nord dalla plazza, bassins per affons pigns duront la stad, in pumptrack, 
trampolins, ina fueina per grillar ed elements per reiver. Era la necessitad d'installaziuns sanitaras ei 
vegnida accentuada. La plazza da giugs duei vegnir renovada dil tuttafatg cun montar supplementars 
urdeins da giugar, posts d'aventura e spazi da s'entupar. Vinavon vegn la plazza da giugs e da s'entupar 
era ad haver bia plontas per dar umbriva la stad. Cun la realisaziun da quei project duei l'attractivitad per 
famiglias e giuvenils vegnir augmentada.  

Situaziun stad  

 
 

Situaziun d 'unviern  

Situaziun event s (stad ) 

 
 

Cuosts da project incl. tpv (en frs. ): 
 

- Lavurs da construcziun 145'500 

- Cuvridas da protecziun (Fallschutzbeläge) 103'500 

- Urdeins per la plazza da giug  325'000 

- Mirs da crap natural 16'000 

- Illuminaziun 82'000 

- Plontaziuns e lavurs da contuorn 86'700 

- Tualetta incl. canalisaziun 92'100 

- Honorar direcziun da construcziun 80'500 

- Cuosts accessoris 7'800 

- Reserva 10'900 

Total cuosts d 'investiziun incl. tpv  950'000 

